
GOUVÈNÈ CUOMO PREZANTE PWOPOZISYON EGZANSYON TAKS POU ENDISTRI DIVEN, SIDR AK 

BWASON 

 

Plis egzansyon taks enkli nan Bidjè Egzekitif 2015-16 ki vize pou favorize kwasans rapid endistri yo  

 

Gouvènè Andrew M. Cuomo jodia te prezante nouvo egzansyon taks ki pwopoze nan Bidjè Egzekitif 

2015-16 ki pral favorize kwasans rapid endistri diven, byè, sidr ak bwason. Pwopozisyon sa yo gen ladan 

egzansyon taks nan degistasyon endistri byè, sidr ak bwason te ofri, sa ki menm jan avèk egzansyon ke 

endistri diven an ap pwofite, ansanm avèk favorize egzansyon taks pou etablisman diven yo nan aktivite 

degistasyon yo.  

 

“Endistri bwason atizanal New York ap kreye travay epi kondwi aktivite ekonomik nan kominote yo nan 

eta – e Bidjè ane sa a fèt pou l kenbe elan byen nan lavni,” Gouvènè Cuomo te deklare. “Lè nou elaji 

egzansyon pou endistri diven, byè, bwason ak sidr, nap ede pwodiktè lokal yo pwospere epi kreye yon 

anviwonman ki ankouraje siksè yo. Pwopozisyon sa a se yon envestisman entelijan nan kèk nan ti biznis 

nou yo kap grandi rapidman, e mwen ankouraje Nouyòkè yo pou yo eseye youn nan anpil bwason 

atizanal klas mondyal Empire Stae jodia.”  

 

Lwa aktyèl la bay yon egzansyon sou “Itilizasyon Taks” pou degistasyon diven, sa ki aplike a pwodui yo ki 

te fèt pou lavant men yo fini pa itilize yo pou bi pwomosyon ak maketing. Pwopozisyon an nan Bidjè 

Egzekitif 2015-16 elaji egzansyon sa a pou enkli degistasyon endistri bwason, sidr, ak byè a bay, sa ki pral 

pèmèt plizyè santèn plis pwodiktè bwason atizanal pi byen komèsyalize pwodui yo epi re-envesti nan 

biznis yo.  

 

Bidjè Gouvènè a pwopoze tou pou elaji egzansyon “Itilizasyon Taks” pou tout pwodiktè bwason atizanal 

yo nan enkli yon egzansyon pou degistasyon ki fèt andeyò lokal yo. Lwa aktyèl la bay sèlman egzansyon 

“Itilizasyon Taks” nan lokal yon pwodiktè, e menm lè sa, sa aplike a diven ke yo bay sèlman nan 

degistasyon sa a. Boutèy, bouchon, kapsil ak etikèt yo pa gen kalite egzansyon sa yo. Pwopozisyon an te 

prezante jodia nan Bidjè Egzekitif Gouvènè a non sèlman egzante boutèy, bouchon, kapsil ak etikèt yo 

nan taks sa, men li egalman ap pèmèt yon egzansyon “Itilizasyon Taks” ki kouvri tout pwodiktè bwason 

atizanal New York alafwa nan ak andeyò lokal la.  

 

Jim Trezise, Prezidan Fondasyon New York Wine and Grape, te deklare, “Nan 2012, endistri grape and 

wine New York te jenere $4.8 bilyon dola pou ekonomi Eta New York. Nou grandman apresye inisyativ 

Gouvènè Cuomo pou egzante nan taks boutèy, bouchon, kapsil ak etikèt nan degistasyon yo. Nan katran 

ki sot pase yo, Gouvènè Cuomo te kreye pi bon klima biznis pou istwa diven nan Eta New York, sa ki 

pèmèt endistri nou an grandi pi rapid epi kontribye menm plis nan ekonomi eta.”  

 

Paul Leone, Direktè Egzekitif Asosyasyon Brasri Eta New York, te deklare, “Pwopozisyon sa demontre 

anplis ke administrasyon Gouvènè Cuomo ap fè tout sa li kapab pou ankouraje epi devlope kwasans 

endistri bwason atizanal nan Eta New York. Retire taks sou degistasyon ta pèmèt anpils brasri yo mete 

plis lajan nan biznis yo kidonk yo ka kontinye grandi epi kreye plis travay.”  

 

Nicole Austin, Prezidan Distilri Guild Eta New York, te deklare, “Pwodiktè bwason New York yo ka konte 

sou degistasyon pou entwodui pwodui yo a kliyan yo epi devlope sansibilizasyon nan bon jan kalite ak 

divèsite bwason atizanal nou yo. Redwi pri ak dokiman ki asosye avèk degistasyon sa yo pral pèmèt 

distilè yo konsantre sou siksè pwodui yo ansanm avèk devlope biznis yo. New York State Distillers Guild 

sipòte etap enpòtan sa a nan bi pou senplifye ak rasyonalize operasyon distilri yo.” 

 

Alejandro del Peral, pwodiktè sidr ak pwopriyetè, Nine Pin Ciderworks, premye fèm sidr lisansye nan Eta, 

te deklare, “Lè yo pèmèt egzansyon Itilizasyon Taks enplemante pou sidri, brasri ak distilri yo sa ke 

etablisman diven yo deja ap pwofite, lwa sa a se yon lòt etap akeyan nan devlope endistri sidr agrikòl 

eta. Nine Pin aplodi Gouvènè Cuomo paske li fè sa vini yon priyorite ane sa a.”  

 

Wap jwenn statistik yo sou kwasans endistri bwason atizanal New York la.  

 

Pou jwenn plis enfòmasyon sou endistri bwason New York ki baze sou fèm, tanpri vizite 

www.taste.ny.gov.  

